
冀州賦

作者：班彪　東漢

本作品收錄於《班蘭臺集》

一名「遊居賦」。

夫何事於冀州，聊託公以遊居。歷九土〈《藝文類聚》卷六作「州」。〉而觀風，亦慚

〈《類聚》卷六、《初學記》作「哲」。〉人之所虞。〈《類聚》卷六、《初學記》作

「娛」。〉遂發軫於京洛，臨孟津而北厲。想尚甫之威虞，號蒼兕而明誓。旣中流而歎

息，美周武之知性。謀人神以動作，享鳥魚之瑞命。贍淇澳之園林，善綠竹之猗猗。望

常山之峩〈《初學記》作「嵯」。〉峩，登北岳而〈《韻補》卷一遊字注作「以」。〉

高遊。嘉孝武之乾乾，親飾〈《韻補》作「釋」。〉躬於伯姬。建封禪〈《初學記》作

「壇」。〉於岱宗，瘞玄玉於此丘。〈《初學記》作「邱」。〉遍五岳與四瀆，觀滄海

以周流。鄙臣恨不及事，陪後乘之下僚。今匹馬之獨征，豈斯樂之足娛。且休精於敝邑，

聊卒歲以須臾。〈《藝文類聚》卷六，又卷三十八，《初學記》八。〉

漱余馬乎洹泉，嗟西伯於牖城。〈《續漢書�郡國志》一注。〉

感鳧藻以進樂兮。〈《文選》顏延之《秋胡詩》注。〉

過蕩陰而弔晉鄙，責公子之不臣。〈《水經注�蕩水注》。〉

此東漢作品在全世界都属于公有领域，因为作者逝世已经超过100年，且作品于1931年1

月1日之前出版。

